RELACION
PER
PROJEKTLIGJIN

“PEKR DISA SHTESA DHE NDRYSHIME NE LIGJIN NR. 27/2018 PER
TRASHEGIMINE KULTURORE DHE MUZETE, TE NDRYSHUAR”

QELLIMI I PROJEKTAKTIT DHE OBJEKTIVAT QE SYNOHEN TE
ARRIHEN

Projektligji “Pér disa shtesa dhe ndryshime né ligjin nr. 27/2018 ‘Pér
Trashégiminé Kulturore dhe Muzeté’, t&€ ndryshuar” synon pérmirésimin dhe
modernizimin e kuadrit ligjor né fushén e trashégimisé kulturore, me qgéllim
forcimin e mekanizmave t€ mbrojtjes, ruajtjes, administrimit dhe pérdorimit té
géndrueshém té pasurive kulturore, si dhe pérafrimin e métejshém té legjislacionit
kombétar me standardet dhe detyrimet ndérkombétare dhe ato t€ Bashkimit
Evropian né kété fushé.

Népérmjet ndryshimeve té propozuara synohet forcimi dhe qart€simi 1 kuadrit
institucional né fushén e trashégimis€ kulturore, rregullimi mé i detajuar 1
procedurave t€ identifikimit, verifikimit, deklarimit dhe regjistrimit t€ pasurive
kulturore materiale dhe jomateriale, si dhe pércaktimi mé i garté i kompetencave
té institucioneve pérgjegjése pér mbrojtjen, ruajtjen dhe administrimin e tyre.
Projektligji parashikon gjithashtu instrumente té reja pér vlerésimin dhe mbrojtjen
e trashégimis€ kulturore, si Vler€simi 1 Ndikimit né Trashégiminé Kulturore
(VNT/HIA), studimi i posacém dhe harta e vlerave, si dhe rregullon mé qarté
kushtet dhe procedurat pér ndérhyrjet, mirémbajtjen, restaurimin, pérshtatjen
funksionale dhe rijet€zimin e pasurive kulturore, duke garantuar ruajtjen e
autenticitetit, integritetit dhe vlerave t€ tyre kulturore.

Njékohésisht, projektligji forcon mekanizmat e financimit dhe mbéshtetjes pér
ruajtjen e trashégimis€ kulturore, duke parashikuar instrumente t€ posagme pér
financimin, bashkéfinancimin dhe mbéshtetjen e pasurive kulturore, pérfshiré ato
né€ pronési jopublike, si dhe pé€rmiréson kuadrin ligjor pér importin, eksportin,
qarkullimin dhe rikthimin e pasurive kulturore té larguara né ményré té
paligjshme.

N¢€ térési, ndryshimet e propozuara synojné rritjen e efektivitetit t€ mbrojtjes sé
trashégimisé kulturore, garantimin e njé administrimi mé té garté, mé funksional
dhe mé transparent t€ saj, si dhe krijimin e kushteve pér ruajtjen e vlerave

kulturore.

VLERESIMI I PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA POLITIKE

Projektligji “Pér disa shtesa dhe ndryshime né ligjin nr. 27/2018 ‘Pér
Trashégimin€ Kulturore dhe Muzeté’, t€ ndryshuar” nuk &shté i parashikuar né
Programin e Pérgjithshém Analitik t€ Projektakteve q€ do t€ paraqiten pér
shqyrtim né Késhillin e Ministrave pér vitin 2026.

Hartimi 1 kétij projektligji €éshté diktuar nga nevoja pér pérmirésimin dhe
modernizimin e kuadrit ligjor n€ fushén e trashégimisé kulturore, né funksion té
forcimit t€ mekanizmave t€ mbrojtjes, ruajtjes, administrimit dhe zhvillimit té
géndrueshém t& pasurive kulturore, si dhe t€ rritjes sé& efektivitetit té
institucioneve pérgjegjése pér administrimin e trashégimisé kulturore.
Ndryshimet e propozuara synojné gjithashtu pérshtatjen e legjislacionit me
zhvillimet bashkékohore né fushén e menaxhimit t€ trashégimisé€ kulturore dhe
pérmbushjen e detyrimeve g€ burojné nga instrumentet ndérkombétare ku
Republika e Shqipérisé€ éshté palé.

Projektligji €shté n€ pérputhje me objektivat e politikave geveritare pér mbrojtjen
dhe promovimin e trashégimisé kulturore, zhvillimin e qéndrueshém dhe
integrimin evropian. Népé€rmjet tij synohet krijimi i njé kuadri mé t& ploté
normativ pér administrimin e pasurive kulturore, forcimi i mekanizmave té
kontrollit dhe monitorimit t€ ndérhyrjeve né pasurit€ kulturore, si dhe rritja e
transparencés dhe e sigurisé juridike n€ proceset vendimmarrése.

Po ashtu, projektligji mbéshtet angazhimet e Republikés s€ Shqipérisé né kuadér
t& procesit t€ integrimit evropian, duke pérfshiré pérafrimin e métejshém té
legjislacionit vendas me aktet dhe standardet e Bashkimit Evropian né fushén e
importit, eksportit, 1évizjes dhe kthimit t€ pasurive kulturore, si dhe forcimin e
masave pér parandalimin dhe luftén kundér trafikimit t€ paligjshém té pasurive
kulturore.

Projektligji reflekton gjithashtu standardet dhe rekomandimet ndérkombétare né
fushén e trashégimisé kulturore, duke harmonizuar pérkufizimin e muzeut me
pérkufizimin e pérditésuar t€ Késhillit Ndérkombétar t&€ Muzeve (ICOM) dhe
duke pérfshiré pér heré t€ paré né legjislacionin kombétar Vieré€simin e Ndikimit
né Trashégiminé Kulturore (VNT/HIA), n€ pérputhje me dokumentet udhézuese
dhe kérkesat e UNESCO-s.

Ndryshimet e propozuara jané gjithashtu né pérputhje me angazhimet dhe
detyrimet qé rrjedhin nga konventat ndérkombétare né fushén e trashégimisé
kulturore, duke synuar forcimin e instrumenteve ligjore pér identifikimin,
mbrojtjen, ruajtjen, dokumentimin dhe transmetimin e vlerave kulturore tek
brezat e ardhshém. N kété kuadér, projektligji parashikon instrumente té reja, si
Vlerésimi 1 Ndikimit né Trashégiminé Kulturore (HIA), studimi 1 posagém dhe
harta e vlerave, si dhe rregullime mé té€ detajuara pér ndérhyrjet, pérshtatjen
funksionale dhe menaxhimin e géndrueshém té pasurive kulturore.

Né térési, projektligji pérbén njé ndérhyrje t€ domosdoshme pér konsolidimin e
kuadrit ligjor té trashégimisé€ kulturore, forcimin e kapaciteteve institucionale dhe
garantimin ¢ njé niveli mé t€ lart€ mbrojtjeje dhe administrimi t€ pasurive
kulturore, né€ pérputhje me prioritetet kombétare té zhvillimit dhe procesin e
integrimit evropian.

ARGUMENTIMI I PROJEKTAKTIT LIDHUR ME
PERPARESITE, PROBLEMATIKAT, EFEKTET E PRITSHME

Zbatimi 1 ligjit nr. 27/2018 “Pér Trashégiminé Kulturore dhe Muzeté”, té
ndryshuar, ka evidentuar nevojén pér pérmirésimin e disa dispozitave q¢ lidhen
me mbrojtjen, administrimin dhe menaxhimin e trashégimisé€ kulturore, si dhe pér
qarté€simin e procedurave dhe kompetencave t€ institucioneve pérgjegjése né€ kété
fushé. Gjithashtu, zhvillimet e viteve t€ fundit né administrimin e pasurive
kulturore, nevoja pér pérdorimin e instrumenteve bashkékohore té vlerésimit dhe
menaxhimit, si dhe pérmbushja e detyrimeve qé rrjedhin nga instrumentet
ndérkombétare, kané béré t€ domosdoshém rishikimin e kuadrit ligjor ekzistues.

Projektligji adreson nevojén pér rregullimin mé t€ ploté t&€ procedurave qé lidhen
me identifikimin, verifikimin, dokumentimin dhe administrimin e pasurive
kulturore materiale dhe jomateriale, si dhe pérmiré€son kuadrin normativ qé
rregullon nd€rhyrjet né€ pasurit€ kulturore, duke krijuar dallim mé té qarté
ndérmjet mirémbajtjes sé zakonshme, ndérhyrjeve ruajtése dhe masave urgjente.
N¢ t€ njéjtén kohé, ai forcon instrumentet ligjore né funksion té mbrojtjes sé
pasurive kulturore dhe siguron njé bazé mé té qarté pér proceset vendimmarrése
né kété sektor.

Nj€ aspekt 1 réndésishém 1 projektligjit lidhet me krijimin e mekanizmave té
nevojshém pér vler€simin e ndikimit t€ projekteve dhe ndérhyrjeve mbi
trashégiminé kulturore, népérmjet parashikimit t€ instrumenteve si Vlerésimi i

Ndikimit n€ Trashégiminé Kulturore (VNT/HIA), studimi i posagém dhe harta e
vlerave. Kéto instrumente synojné t€ mbéshtesin njé proces vendimmarrjeje té
bazuar né analiza teknike dhe profesionale, duke garantuar mbrojtjen e vlerave
kulturore né raport me zhvillimin ekonomik dhe territorial. Pérfshirja e VNT/HIA
adreson gjithashtu rekomandime t€ evidentuara gjaté proceseve t&€ monitorimit té
pasurive t&€ mbrojtura dhe nevojén pér krijimin e mekanizmave té posagém pér
vlerésimin paraprak té ndikimeve t€ projekteve zhvillimore mbi trashégiminé
kulturore.

Projektligji synon gjithashtu forcimin e mekanizmave t€ financimit dhe
mbéshtetjes s€ pronaréve dhe administruesve t€ pasurive kulturore, si dhe
pérmirésimin e dispozitave g€ lidhen me importin, eksportin, qarkullimin dhe
kthimin e pasurive kulturore t€ larguara né ményr€ t€ paligjshme, né€ p&rputhje me
standardet dhe praktikat ndérkombétare né€ kété fushé.

Sa 1 pérket interesit kulturor, rishikimi i dispozitave qé rregullojné verifikimin e
interesit kulturor synon pérmirésimin e efikasitetit t€ procedurés sé identifikimit
dhe deklarimit t€ pasurive kulturore, si dhe adresimin e problematikave té
evidentuara gjaté€ zbatimit t€ legjislacionit né fuqi. Praktika e deritanishme ka
evidentuar raste t€ vonesave né pérfundimin e procedurave t€ verifikimit,
mungesé t€ njé pércaktimi t€ qarté té pérgjegj€sive institucionale dhe véshtirési
né koordinimin ndérmjet institucioneve té pérfshira né proces.

Né kété kuadér, projektligji pércakton né ményré mé té garté institucionet
kompetente pér verifikimin e interesit kulturor sipas kategorive té trashégimisé
kulturore, rregullon pérmbajtjen e raportit té€ vlerésimit, pércakton afate
procedurale pér pérfundimin e procesit t€ verifikimit dhe krijon mekanizma pér
vendosjen e masave mbrojtése paraprake né rastet kur ekziston rreziku 1 démtimit,
tjet€rsimit ose humbjes s€ pasurisé.

Ndryshimet synojné t&€ pérshpejtojné procesin e shqyrtimit dhe vendimmarrjes, té
p€rmirésojné cilésin€ dhe standardizimin e produktit t€ verifikimit, t€ rrisin
sigurin€ juridike pér subjektet e interesuara dhe t€ garantojné njé mbrojtje mé
efektive t€ pasurive qé€ paragesin interes kulturor. Gjithashtu, pérmes pércaktimit
té procedurave t€ unifikuara dhe rolit t€ secilit institucion pérgjegj€s, synohet
shmangia e mbivendosjeve kompetenciale dhe pérmiré€simi i bashkérendimit
institucional né procesin e deklarimit té€ pasurive kulturore.

Pérparésité kryesore té projektligjit konsistojné né rritjen e sigurisé juridike,
qartésimin e pérgjegjésive institucionale, pérmirésimin e efektivitetit té
procedurave administrative dhe forcimin e mekanizmave t€ mbrojtjes dhe
monitorimit t€ trashégimisé kulturore. Népérmjet kétyre ndryshimeve pritet té

pé€rmirésohet administrimi 1 pasurive kulturore, t€ forcohet koordinimi
ndérinstitucional dhe té krijohen kushte mé té€ favorshme pér ruajtjen, promovimin
dhe transmetimin e vlerave t€ trashégimisé kulturore.

Efektet e pritshme té projektligjit lidhen me rritjen e efektivitetit té€ sistemit té
mbrojtjes s€ trashégimisé kulturore, pérmirésimin e cilésisé s€ vendimmarrjes
administrative, forcimin e kapaciteteve institucionale dhe harmonizimin e
métejshém té legjislacionit shqiptar me standardet dhe detyrimet ndérkombétare
né fushén e trashégimisé kulturore.

IV. VLERESIMI I LIGJSHMERISE,KUSHTETUTSHMERISE
DHE HARMONIZIMI ME LEGJISLACIONIN NE FUQI VENDAS
E NDERKOMBETAR

Ky projektligj éshté hartuar né mbéshtetje t€ neneve 78, 81 pika 1 dhe 83 pika 1
té Kushtetutés s€¢ Republikés s€ Shqipéris€. Dispozitat e tij jané hartuar né
harmoni me kuadrin ligjor vendas né fuqi, vecanérisht me ligjin nr. 27/2018 "Pér
Trashégiminé Kulturore dhe Muzeté", t€ ndryshuar, si dhe me legjislacionin qé
rregullon procedurat administrative, planifikimin dhe zhvillimin e territorit,
mbrojtjen e mjedisit, administrimin e t€ dhénave shtetérore dhe menaxhimin e
financave publike. Ndryshimet dhe shtesat e propozuara nuk krijojné
mbivendosje apo kundérshti me legjislacionin né fuqi, por forcojné kuadrin
normativ pér mbrojtjen, administrimin dhe menaxhimin e trashégimisé
kulturore.

V.  VLERESIMI I SHKALLES SE PERAFRIMIT
ME ACQUIS COMMUNAUTAIRE

Ky projektligi ka pér qéllim pérafrimin e legjislacionit me Acquis
Communautaire.

PERMBLEDHJE SHPJEGUESE E PERMBAJTJES SE
PROJEKTAKTIT

Projektligji “Pér disa shtesa dhe ndryshime né€ ligjin nr. 27/2018 ‘Pér
Trashégiminé Kulturore dhe Muzeté’, t€ ndryshuar” synon pérmirésimin dhe
modernizimin e kuadrit ligjor né fushén e trashégimisé kulturore, né funksion té
forcimit t€ mbrojtjes, ruajtjes, administrimit dhe menaxhimit t€ qéndrueshém té
pasurive kulturore materiale dhe jomateriale. Népé€rmjet ndryshimeve té
propozuara synohet adresimi i problematikave té evidentuara gjaté zbatimit té

ligjit né fuqi, qartésimi 1 kompetencave institucionale dhe harmonizimi i
métejshém 1 legjislacionit kombétar me standardet dhe detyrimet ndérkombétare
né fushén e trashégimisé kulturore.

Projektligji parashikon rishikimin dhe plotésimin e dispozitave qé lidhen me
pérkufizimet dhe konceptet bazé té ligjit, procedurat e verifikimit dhe deklarimit
té pasurive kulturore, administrimin dhe regjistrimin e tyre, si dhe rolin dhe
kompetencat e institucioneve pérgjegjése né fushén e trashégimisé kulturore.
Gjithashtu, rregullohen né ményré mé t€ detajuar procedurat q€ lidhen me
mbrojtjen, ruajtjen, konservimin, restaurimin, mirémbajtjen dhe administrimin e
pasurive kulturore.

Projektligji rishikon gjithashtu pérkufizimin e muzeut, duke e harmonizuar até me
pérkufizimin e miratuar nga Ké&shilli Ndérkombétar 1 Muzeve (ICOM), sipas
standardeve mé té fundit ndérkombétare n€ fushén e muzeologjisé.

Njé nga risité kryesore t€ projektligjit €shté krijimi 1 bazés ligjore pér Vlerésimin
e Ndikimit n€ Trashégiminé Kulturore (VNT/HIA), si instrument teknik pér
identifikimin, analizimin dhe vlerésimin e ndikimeve g€ planet, programet,
projektet dhe ndérhyrjet mund t€ ken€ mbi pasurité kulturore dhe vlerat e tyre té
mbrojtura. Pérfshirja e kétij instrumenti &shté realizuar né pérputhje me
rekomandimet dhe kérkesat e UNESCO-s pér menaxhimin dhe mbrojtjen e
pasurive té trashégimisé kulturore, vecanérisht atyre me vlera t€ jasht€zakonshme
universale, si dhe né€ pérgjigje té rekomandimeve nga Kontrolli i Larté 1 Shtetit
lidhur me nevojén pér krijimin e mekanizmave mé efektivé pér vleré€simin
paraprak té ndikimeve g€ projektet dhe ndérhyrjet zhvillimore mund té ken€ mbi
pasurité kulturore dhe zonat mbrojtése té tyre.

Projektligji rregullon né ményré mé t€ ploté ndérhyrjet né€ pasurité kulturore té
paluajtshme, duke pércaktuar procedura t€ vecanta pér mirémbajtjen, masat
urgjente, ndérhyrjet ruajtése, restaurimin, ndryshimin e destinacionit dhe
pérshtatjen funksionale t€ tyre. N& kété kuadér, krijohen mekanizma qé
mundésojné integrimin e pasurive kulturore né procese zhvillimi, duke garantuar
ruajtjen e autenticitetit, integritetit dhe vlerave kulturore g€ ato mbartin.

Né fushén institucionale, projektligji qart€son kompetencat dhe pérgjegjésité e
institucioneve té specializuara té trashégimisé kulturore, forcon mekanizmat e
bashkérendimit ndérinstitucional dhe rregullon mé tej procedurat qé lidhen me
identifikimin, dokumentimin, regjistrimin dhe administrimin e pasurive kulturore,
pérfshiré administrimin e baz€s shtetérore té t€ dhénave té trashégimisé kulturore.

Projektligji krijon gjithashtu njé€ kuadér mé té ploté pér mbéshtetjen financiare té

pasurive kulturore né pronési jopublike, duke parashikuar mundésiné e
mbéshtetjes pérmes granteve, bashkéfinancimit dhe kontributeve né natyré, né
funksion t€ ruajtjes, konservimit dhe restaurimit té tyre. Krahas késaj,
pérmirésohen dispozitat ¢ lidhen me planifikimin, administrimin dhe pérdorimin
e fondeve dhe té ardhurave té dedikuara pér trashégiminé kulturore.

Njé pjes€ e réndésishme e ndryshimeve lidhet me pérafrimin e legjislacionit
shqiptar me acquis t€ Bashkimit Evropian né€ fushén e importit, eksportit dhe
rikthimit t€ pasurive kulturore. Pér kété q€llim, projektligji parashikon dispozita
té reja pér importin dhe eksportin e objekteve kulturore, licencat pérkatése,
deklaratat e importuesit, procedurat pér qarkullimin ndérkufitar t& pasurive
kulturore dhe mekanizmat pér kthimin e pasurive kulturore té larguara ose té
trafikuara né ményré t€ paligjshme.

Gjithashtu, projektligji pérfshin dispozita té reja pér vlerésimin financiar té
pasurive kulturore, klasifikimin dhe regjistrimin e restauratoréve dhe mjeshtérve
tradicional€ t€ restaurimit, si dhe pérmiré€simin e mekanizmave té administrimit
dhe menaxhimit t€ muzeve dhe koleksioneve muzeore.

N¢ térési, projektligji synon té€ krijojé njé kuadér ligjor mé t€ ploté, mé t& qarté
dhe mé efektiv pér mbrojtjen, ruajtjen, administrimin dhe promovimin e
trashégimis€ kulturore, duke forcuar kapacitetet institucionale, siguriné juridike
dhe pérputhshmériné e legjislacionit kombétar me standardet ndérkombétare dhe
evropiane né kété fushé.

INSTITUCIONET DHE ORGANET QE NGARKOHEN PER
ZBATIMIN E AKTIT

Ngarkohen pér zbatimin e kétij ligji Ministria e Turizmit, Kulturés dhe Sportit,
Ministria e Drejtésis€, Ministria e Financave, Ministria e Infrastrukturés dhe
Energjis€, Ministria e Mjedisit, Agjencia Shtetérore e Kadastrés, Agjencia e
Zhvillimit t€ Territorit dhe Agjencia Kombétare e Planifikimit t€ Territorit.

MINISTRITE, INSTITUCIONET DHE SUBJEKTET E TJERA QE
KANE KONTRIBUAR NE HARTIMIN E PROJEKTAKTIT

Projektligji €shté hartuar nga Ministria e Turizmit, Kulturés, dhe Sportit dhe do
té dérgohet pér mendim népérmjet sistemit e-aktet pran€ Ministris€ sé Drejtésise,
Ministrisé s€ Financave, Ministrisé€ s¢€ Infrastrukturés dhe Energjis€, Ministrisé sé
Ekonomisé dhe Inovacionit, Ministris€ s€ Mjedisit, Agjencisé Shtetérore té
Kadastrés si dhe né formé shkresore prané Agjencisé€ s€ Zhvillimit t€ Territorit

dhe Agjencisé Kombétare té Planifikimit t€ Territorit.

RAPORTI I VLERESIMIT TE TE ARDHURAVE DHE
SHPENZIMEVE BUXHETORE

Projektligji parashikon efekte financiare pér buxhetin e shtetit, t€ lidhura me
zbatimin e skemave t& mbéshtetjes financiare pér pasurit€ kulturore,
administrimin e instrumenteve té reja té€ parashikuara né€ ligj dhe funksionimin e
strukturave pérgjegj€se pér zbatimin e tij. Efektet financiare do t€ pérballohen
sipas planifikimeve buxhetore vjetore, né pérputhje me legjislacionin né fuqi pér
menaxhimin e sistemit buxhetor né Republikén e Shqipérisé.

MINISTER

Blendi Gonxhja

